
 

 

 

СООПШТЕНИЕ ЗА МЕДИУМИ 
 

ФИНАНСИРАЊЕ И ОСИГУРУВАЊЕ ВО ЗЕМЈОДЕЛСТВОТО 
 
Со поддршка од АгБиз Програмата на УСАИД, на 28 февруари, 2013 година,  

ЦеПроСАРД и Центарот за иновации, во соработка со Министерството за 

земјоделство, шумарство и водостопанство, организираа работилница на тема 

“Финансирање и осигурување во земјоделството”. Настанот има цел да им помогне 

на македонските компании подобро да ги адресираат нивните финансиски потреби 

и да се запознаат со расположливите финансиски производи на македонскиот 

финансиски пазар. Дополнително, на настанот беа презентирани можностите за 

осигурување во земјоделството, како алатка за трансфер на ризикот, што им 

овозможува на осигурениците да дојдат до подобра пазарна позиција пред 

финансиските институции.  

 

Претставници од водечките македонски банки, финансиски институции и 

финансиски консултанти, како: Македонска банка за промоција на развојот (МБПР), 

Земјоделскиот Кредитен Дисконтен Фонд (ЗКДФ), и Про Кредит Банка, ги презентираа 

своите финансиски производи и услуги пред претставници на повеќе од 30 компании 

и фармери, од вредносните синџири на свежото овошје и зеленчук и преработен 

зеленчук. Една од клучните теми беше факторингот – финансиски производ на МБПР, 

воведен со поддршка на УСАИД.  Главната цел на овој производ е да им овозможи 

полесен пристап до финансии на извозниците без дополнителни гаранции и залог.  

 
Во рамките на работилницата, Центарот за иновации ги презентираше резултатите од 

неодамнешното истражување за осигурувањето во земјоделството и моделите на 

земјоделското осигурување со цел поголема искористеност на оваа алатка. 

Дополнително, претставникот од Агенцијата за супервизија на осигурувањето ги 

образложи придобивките, условите и процедурите за осигурување во земјоделството 

во Република Македонија.  

 

ЦеПроСАРД, во делот на активностите финансирани од  АгБиз Програмата на УСАИД, 

ќе продолжи да обезбедува услови за воспоставување на дијалог помеѓу јавниот и 

приватниот сектор преку зајакнување на капацитетите на учесниците во вредносните 

синџири и претставниците  на владините институции, како и поставување на систем за 

редовна комуникација и размена на мислења на одредени теми и документи во 

потсекторските групи за овошје и зеленчук.  

  

Центарот за иновации, во рамките на активностите финансирани од АгБиз 

Програмата на УСАИД, ќе продолжи да го олеснува пристапот до финансии за 

македонските компании и фармери од вредносните синџири за свежо овошје и 

зеленчук и преработен зеленчук. Финансиските консултанти при финансиската 

платформа на Центарот за иновации, имаат важна улога во градењето на 

капацитетите на овие компании, главно преку помош во развивањето на бизнис 

планови кои би можеле да бидат поддржани од банките, а се од голема важност при 

пристапот до локално достапните финансиски производи.    


